2 TESALONICENSES
Apostol Pablupa ishque caq

cartan Tesalonica marcacho
creyicoqcunapaq

Tesalonica marcaga Macedonia probinsia-
chomi carqan. Macedonia probinsianam Grecia
nasioncho carqan. Tesalonica marcaman que
cartata manaraq cartacurmi, apostol Pablu
musyarqgan tse marcacho waugicuna panicuna
jina chiquinacur siguiyashqanta. Tsenollam
musyarqan llutan yachatsicoqgcuna “Jesucristu
cutimunanpaq caqqa cumplishqanam” nir,
nunacunata creyitsir puricayanganta. Tseno
niyashqganta creyirninmi, waquin waugicuna
y panicuna “Imapaqnam uryashunpis?” nir,
uryaquitapis munayargannatsu. Tsepa rantinmi
puricuyarqan wayin wayin waquin waugi
panicunata micuparllana.

Tseno quecayashqganta musyarirmi, apostol
Pablu que cartata apatserqgan Tesalonica marca-
cho quecaq waugicunaman y panicunaman tse
mana alli yarpenincunapaq willapar. Tsenollam
chiquir = qgaticachashqa quecaq Diosman
creyicoqcunata callpata qon. Jina pifiaparmi nin
nunapa bidanta aberwar puriyashqanpa rantin
uryar cacuydnanpaq. Tsenollam jina cdyitserqgan
Jesucristu cutimunanpaqqa anticristuraq
yurimunanpaq cashqganta (2.1-12).

Pablupa saludaquinin

1Noga Pablum, waugintsic Silvanuwan y Timo-
teuwan, que cartata escribiydmu Teyta Jesusman
y Dios Yayantsicman creyicur, Tesalonica marca-
cho quecaq waugicuna y panicuna. 2 Dios Yaya y
Jesucristu alli queninwan yanapecuydshi shumaq
pasaquicho cawacuyédnequipagq.

Sufrimientucuna rurincho Diosman marcdcur
tsaracushun

3 Wauqgicuna panicuna, gamcunapaq imepis
Diosta grasias nicaydna presisanmi.  Porqui
musyecayami Diosman marcdaquiniquicuna
mas yapaquecanganta, y  ancupanacur
yanapanaquicayangequita. 4 Tsemi nogacunapis
Diosnintsicman  creyicoq waugintsiccunata
allapa cushicur willayd, nunacuna chiquir

qaticachécaydshuptiquipis, sufrimientucunata
pasecarpis, Teyta Diosman marcdacur
tsaraquicayangequita. 5 Tseno sufriyange-

quipitam Diospa mandaquininman yecuyanqui.
Tsenopam Teyta Diosqa musyatsicun alli
queninwan jusgamangantsicta.

6 Tsemi alli justisiata ruraq car, sufrit-
siydshogniquicunatandqa sufritsenqa. 7 Y canan
gamcuna sufricagcunatanam nogacunatano
jamaratsiyashunqui; peru tseqa canga Teytantsic
Jesucristu puedeq anjelnincunawan sielupita
que patsaman imeca nina rupecaqgchono
cutimuptinmi. 8 Péga shamonga Teyta Diosta
mana respetaqcunata, y Teyta Jesucristupa
alli willaquininta mana Casucoqcunata
castigananpaqmi. 9 Tse nunacunam wifiepa
wiflenin castigashqa cayanga, y manam Teyta

Diospa gaqgllanta ricayanqatsu. Tsemi qarqushqa
cayanga Teyta Diospa allapa shumaq puedeq
mandaquininpita. 10 Tsenoga canqa Teyta
Jesucristu que patsaman cutimuptinmi. Tse
junaqmi peman creyicogcuna pecunapaq
Jesus llapan rurashqganta riquecur mana
imanopis queta puedir cushicur alabayanqa.
Y gamcunawanpis tsenomi  pasaconga,
willayanqagman creyicuyashqa cayaptiqui.

11 Tserecurmi Teyta Diosta gamcunapaq
imepis mafaquicayd pe acraydshushqa carnin,
allipa riquecuydshunequipaq. Tsenolla pe mu-
nashganno imatapis rurayaptiqui poderninwan
yanapecuydashunequipaq. 12 Tseno alli queninwan
yanapayashuptiquim, Teyta Jesucristuta nunacuna
alabayanga; y gamcunatapis ancupdaydashurniquim,
Teyta Diosnintsic y Jesucristuntsic allipa
riquecuyéshunqui.

2

Pablu alleq ciyitsicun Teyta Jesus imano cutimu-
nanta
! Waugicuna panicuna, canan roguecuyashqe-

qui Teyta Jesucristupa cutimininta y nogantsic
pewan juntu canantsicpaq canganta alleq
cdyicuydnequipaq. 2 Ama fasilllaga picunapis
willapdyashongequicunaman creyicurcuyétsu, ni
mantsacayétsu: “Teyta Jesucristupa cutiminenga
canan warellanan” nishpa, niydshuptiquipis,
ni “Santu  Espiritum  musyaratsimashqga”
niyashuptiquipis, ni “Pablum cartacamorqon
tseno” nishpa, niydshuptiquipis. 3 Ama pipis tseno
engarfiayashunequita dejacuyétsu, porqui tse junaq

manaraq chdmuptinmi, nunacuna Diosnintsicpa
contran sharcucurcuyanga. Tsenam  si
Jesucristupa contran nuna yurircamonga.
Tse nunaqa dispunishqa quecan condenadu
ushacdnanpaqmi. 4 Pemi puedeq tucur michéconqga
Diosta respetacur adoraydnanta y munangatsu
pipis “Diosnimi” nir, imatapis adorananta, sinoga
munanga peta alabaydnantam, y asta Jerusalen
marcacho Teyta Diosnintsicpa templunmanmi
“Nogam cd Dios” nishpa, tdquiconga.

> ¢Manacu yarpayanqui gamcunawan
quecar tsecunata willayanqaqta? 6-7 Tsemi
musyayanquina anticristu shamunanpaq
caqta ima jarcarécangantapis. Tse jarcarécaqta
Diosnintsic jorquriptinmi, sigqa anticristoqa
yurircamonga. Tseyagmi nunacunata diablu
rurillanllata  engafiacur mana  allicunata
ruratsiquicanga. 8 Tse jarcarécaqta jorquriptinmi,
si yurircamonga tse anticristu. Peru petam
Teyta Jesus chipapdquicag poderninwan
cutimur pucarenqa ushacdreqgpagq. 9 Tse
anticristoqa shamonga diablu yanapaptinmi.
Tsemi allapa puedeq queninwan chémur,
espantaquipaq sefalcunata y milagrucunata
ruranga nunacunata engafiananpaq. 10 Tuqui
nicachaq engafuncunawanmi pushanga
condenadu nunacunatandga, porqui tse
nunacunaga quiquillancunam salbacuyénanpag,
rasonpa caq willaquita wiyecarpis mana
gustayashqatsu. 1! Tsemi Teyta Dios jagirishqa
ulicurcur engafiagnincunaman Creylcuyananpaqna
12 Tserecurmi condenadu cayanga, porqui tse
nunacunaqga rasonpa caq willaquiman manam

creyicuyantsu, antis mana alli rurecunachomi
cushicachécur caquicayan.

Teyta Jesucristuman marcdcur shuyacushun

13 Peru gqamcunataga, waugicuna panicuna,
Teyta Diosnintsicmi cuyayashurniqui,
acrayashorqonqui puntata salbacuydnequipag.
Tsenoqa  salbayadshushganqui ~ Jesucristuman
rasonpa creyicuyaptiquim, y Santu Espiritu Teyta
Diosllapagna cayanequipaq yanapaydshuptiquim.
Tserecurmi gqamcunapaq imepis Teyta Diosta
“Grasias” nicayd. 14 Tsenoqa salbayéashorqonqui
alli willaquita willapdyanqagman creyicuyap-
tiquim. Tsenopam Teyta Jesucristupa nopancho y
poderninta ricar cushishqa quecayanqui.

15 Tserecur, waugqicuna panicuna, crey-
iquiniquicunacho alli firmi tsaracur quecayé;
y ama qgongayétsu quiquicuna @amcunawan
quecar willapdyangaqta, y que cartawanpis
yachatsiyanqaqta. 16 Quiquin Teytantsic
Jesucristum y Dios Yayantsicmi alli queninwan
cuyamarnintsic, alli marcécoqta wifiepa wifienin
cushishqata catsimantsic. 17 Pe yanapecuydshi
shonqgiquicunacho callpata tsarir alli tsaracur
cayanequipaq, y llapan imapis parlayangequi y
rurayangequi allilla cananpaq.

3

Nogacunapaq mafacuyé Teyta Diosta

1 Wauqgicuna panicuna, Diosta nogacunapaq
siempri mafaquicayé pepa  willaquininta
meman tsemanpis raslla chératsiyapti qamcuna
chasquiyangequinolla, pecunapis cushishqa

chasquiriyénanpagq. 2 Jina mafiacuyé Diosta
lisu nunacunapita y llutan ruragcunapita
librecaydménanpaq. Porqui pecunaga manam
Teyta Diosman creyicuyantsu. 3 Peru Teyta
Diosnintsicqa manam imepis gqongecamadshuntsu.
Qamcunatandqa alli firmi creyiquiniquicunacho
tsaracoqtam ticraratsiydshunqui, y imeca mana
allicunapitapis tsapecuydshunquim. 4 Teyta
Diosmanmi  marcdquicayd =~ mandayangaqno
imatapis allita rurar quecayénequipaq. > Teyta
Diosnintsic yanapecuydshi pe cuyamangantsicno
jucniqui jucniqui cuyanacuydnequipaq, y Teyta
Jesucristu pasensiacoq cangannolla qamcunapis
cayanequipagq.

Uryanantsicqa allapam presisan

6 Wauqicuna panicuna, Jesucristupa jutin-
chomi mandayaq gela caq waugicunawan mana
juntacuydnequipaq.  Porqui tse waugicunaqa
manam nogacuna yachatsiyangagnotsu
portacuyan. 7 Qamcuna yachacuyashganquim
nogacunapita imano bida pasana cangdnta.
Nogacunaga mana uryashpaga, manam
gamcunacho cayargéatsu. 8 Y manam debalditaqa
imequicunatapis  micucurcuyargdtsu,  antis
pagasta junaqta uryarmi, bidicunata pasayarqga
gamcunata mana afanaydnaqgpagq. 9 Anirpis,
derechiquicunam cargan yanapayadménequipag,
peru tseno quecaptinpis, uryayarqd gamcuna
tseta ricar yachacuyénequipagmi. 10 Qamcunawan
quecarnin, bien clarum queno mandayarqgaq:
“Pipis urye mana munaq cagga, ama
micutsuntsu” nir. 11 Peru tseno quecaptinpis,

wiyecayd qamcunacho siempriraq gelacuna
quecayangantam. Tsecunaga manam
imatapis rureta munayantsu, sinoga mana
combieneqcunaman meticurmi puriquicayan.
12 Tse nunacunatam Teyta Jesucristupa jutincho
rogar mandaya mana gela cayinanpaq, y shumaq
uryacur bidancunata pasayédnanpagq.

13Y qamcunaqa, waugicuna panicuna, ama alli
rurecunapita utinécuriyétsu. 14 Sitsun meqan
nunapis que cartacho willapanqdta mana
casuconqa, pecunata alleq reqiyé y ama jun-
tacuyétsu. Tsenam pecuna pasepa pengacuyanga.
15 Peru ama chiquicurcuyétsu; antis alli buenu
willapécuyé juc wauqiquicunatano.

Diosnintsic bendisicuydshi

16 Alli pasaquicho catsimaqnintsic Teyta
Dios ima pasaydashuptiquipis, llapan junaqcuna
alli cawacuyédnequipaq yanapecuyishi.  Teyta
Diosnintsic gamcunawan quecatsun.

17 Quiquipa maquiwanmi vy letrdwanmi
saludayarniqui escribicamii. Tsenomi llapan
carticunatapis firmamur escribimi.” 18 Teytantsic
Jesucristu alli queninwan bendisicuyashi.  jTseno
catsun!,

3:17 Quiquin Pablupa cartan canganta musyayédnanpaq Pablu
tseno nerqan.

